In Xirbawi

gi ta’ re be’t’ani ka ta’ro’ma’ ‘eni ne xuwi
pi’ t’ani n Instituto Electoral del Estado de
México

Gi td’tu be’t’anhé ne xuwi ka ro’'man te pats’i be mexa be pi
n to hwati.

In xirbawi gi td’ re be’t’ani ka td’ro’'ma’ ‘eni ne xuwi pi’ t’ani n Instituto Electoral del Estado

Nt’ani mu’ yé

1.

2.
3.
4.
4.1
4.1.1
41.2
4.2
5.
6.

1.

71
711
71.2
71.3
1.2
7.3
74
175
1.6

7.6.1
16.2
16.3
8.
8.1
8.2
9.

Nt’ani muh nawi ni’nhin xirbawi

Nt’ani mu’ na ‘ini VPG?

Yoh t&’tu be’t’'anhé n VPG

Ni’'nhihé ne be’méni gi td’ re met’ani be IEEM

Nro’ maani n ronas chhori be Secretaria Ejecutiva

In ron te met’ani ne xuwi xi ne hma

Pu ron te ximpi n be’méni be Secretaria Ejecutiva

Ne be’haats’i

Mu’ kha kha gi td’ro’ re ximpi n be’méni be IEEM?

Yoh td’ re kha t'ent’ank’i?

Gi td’tu tent’'anhé n ro'ma’ ‘eni

Yoh td’ re kha ximpik’i n be’'méni?

Gari’ nu’hé n ron te met’ani ne xuwi xi ne hma

Poht’i gi td’ro’ re met’ani n VPG

Pi” maani ne Red de Candidatas ‘ixtan Red de Mujeres Electas
Xinron te met’ani ne xuwi xi ne hma gi td’tu xinkhé na ‘ih nawi
Nt’ani khwen t’arik’i?

Poht’i gi td’ re habi t’i n ‘o inkhébi?

Nt’ani gi ta’tu yé n ron te met’ani ne xuwi xi ne hma kah ri’ héhya?
Nt’ani mu’ be’méni gi td’tu ‘inkhé n ro’'man te met’ani ne xuwi xi ne
hma?

Gi td’'tu ximpikhé n be’'méni

Giri'chhe’ Kits’i ne be’haats’i

Gi téd’'tu ‘onrikhé

In PES

Nt’ani gi td’ re yé xi mu’ kha kha gi td’tu ko’tikhé

In xirbawi n ri’a te Kits'i

Nt'ani gi td’ re yé ka ta’'tu haapi n be’haats’i

Nt’ani mu’ na ‘ini ne be’meén
Ne xirbawi n tu be’t’anhé

In xirbawi gi t&’ re be’'t’ani ka td’ro’'ma’ ‘eni ne xuwi pi’ t’ani n Instituto Electoral del Estado
de México.

O 0 U1 U

10
10
10

1
12
12
13
13
13
13
14
14
15
15
15
16

16
16
16
17
22
23
23
24
24



In xirbawi gi td’ re be’t’ani ka td’ro’'ma’ ‘eni ne xuwi pi’ t’ani n Instituto Electoral del Estado
de México.



%‘/ IEEM

Instituto Electoral del Estado de México

'1. Nt’ani muh nawi ni’nhi n xirbawi

Ni’nhi n xirbawi gi td’'tu be’t’anhé ne precandidato, ne candidato, n ron na te
pats’i be mexa xi n ronas ‘ori pi’ ne partido politico ‘ixta ne xuwi gi td’ron nawi
gi téd’ro’ re pats’i be pi’ n to hwati xi gi td’kwe’ re Kits’i n Instituto Electoral del
Estado de México (IEEM) pu xi’ td’ro'ma’ ‘eni ne xuwi ka ro’'man té huti be te
pats’i (VPG).

' 2. Nt’ani mu’ na ‘ini VPG?

VPG gi mu’ ‘ini te’so ne be’méni xi ne t’ani gi td’ro'man tu be’t’ani ka ta’ro'ma’
‘eni nro’ derecho ne xuwi, t'i:

e Katd’ro’t'una ne xuwi por ki ga we’ xuwi..

e Xi’td'tu paatihé n kwenta ne xuwi, ka td’ yé muh péki ne xuwi gi ne hma.

e Xi’td’tu hépihé n kwenta ne xuwi, ka ta’ro’ re ximpi ne khabe’méni o gi ka
td’ro’'ma’ ‘eni ret’éhé.

Xan hohya gi ‘i me’ derecho, ka ni’nhihé:

Ga ri’i vota.

Ga td’tu votadukhé na ‘i na te pats’i.

Gitd’ro’ re panti o td’ro’ re Kits’i mu ro’iwhé be nunihani.
Gari’e ‘uxti pi’ nan partido politico.

Ga ri’e pats’i be mexa.

Gari'o be’t’ani pi’ maani n ‘akahte.

Ka td’'ro’ re ‘uxti ne xuwi t’i gi td’ bukhawewi be mexa. Ka phi gi td’ro’ re ximpi
n be’'méni be VPG, xi n IEEM gi td’tu khana nu nt’ani ro’'man te pawi ne xuwi,
ni'nhihé maa ga ro'ma’ ‘eni ga héht’i (pukha n ron t'una bot’u na, n ron te
sahts’i, n ron newi mu ra’kwati o n ron tu baati ne hma o ne xuwi pukha ne
LGBTTTIQ+).

Fuente: Elaboracién propia

In xirbawi gi ta’ re be’t’ani ka td’ro’'ma’ ‘eni ne xuwi pi’ t’ani n Instituto Electoral del Estado 5

Xi n VPG gi t&’ re pari yahkha we’ rawi ka td’tu yé o xi’ td’man tu hén kwenta pi’ t'ani
(pukha xa” man khana ‘ini mu’ kha kha); o gi xi’ td’man ‘ini teta ka td’'tu hé gi we’ rawi

ro'ma’ ‘eni be nunihani.

o

N
-

Fuente: Elaboracién propia
Gi td’ro'ma’ ‘eni ne xuwi, muh péki ne xuwi; na pi’ maani o be nunihani.

Gi td’ re ‘ini gin VPG na xa’ mun péya, t’i gi td’ro’'ma’ ‘eni nro’ derecho ne xuwi
ka td’ho’ siti n te pats’i; t'i xi’ td’ron nawi gi ta’ro’ re met’ani n mexa; xi’ td’'tu
tent’anhé; xi’ td’tu parhé n meryu, nro’ tiempo be radio ‘ixta be televisiéon o mu
ro’'iwhé ne be’meni.

Xin VPG gitd'tu be’t’anhé n ma’akahte, ne ‘akahte xi ne ch’a’akahte, n ro’'man ‘ori,

n ron te Kits’i, n ro'man nowi pi’ ne partido politico, ne ch’ahmu xi ne t'uxuhmu
‘ixta ne to’su.

6 In xirbawi gi t&’ re be’t’ani ka td’ro'ma’ ‘eni ne xuwi pi’ t’ani n Instituto Electoral del Estado
de México.



Ka phi, gin VPG gi td’ re met’ani:

hma.

de México.

Gi ta’tu t'ent’anhé ne xuwi:

* Gitd'’ro’'ma’ ‘eni ne xuwi. o
e Ka td’ro'ma’ ‘eni muh péki ne xuwi gi ne

e Gitd’ro’'ma’ ‘eni muh pékhé ne xuwi.

Na ro’ma’ ‘eni wew’
rawi ka ta’hon te pats’i.

We’ rawi o muh
péki ne xuwi

v » Gi td’'tu hechi n hon te pats’i o ni’ mexa gi tu

parhé, xi xi’ tad’ re ‘i

te met’ani pi’ mexa

Xa’' td’ re parhé n be’méni gi ron nawi.
Gi td’tu ximpihé ne kha’be’méni o ka td’ro’man
kuchi be nunihani.

Gi xi’ téd’tu hépihé n kwenta ka td’'man te ximpi
n be’méni be nunihani.

Gi td’ro’'ma’ ‘eni we’ rawi por nro’ péya.

Gi téd’ro’man panta ne kha’be’méni, nro’ xu o mu
ran be’méni gi td’'ma’ tu pa n pi’ hani.

nhé teta.

pu we’ rawi.

+ Gitd'tu mandaruhé mu ro’iwhé ne t'ani gi xa’ ron

e

+ Gi td'tu kwahkhé xi ka phi gi ro'ma’ ‘eni nro’
derecho ka td’ hon te pats’i.

+ Ka td’ re parhé mu ran be’méni para gi xi’
td’ro'man te pats’i be mexa.

Coe

' 3. Yoh ta’tu be’'t’anhé n VPG?

Xi n VPG gi td’ro’ re met’ani pi’ nra’ roxuhé ne be’'méni: be te pats’i, be baani o
be te haats’i. T'i gi td’ re paati n kwenta mu’ kha kha xi péphi gi td’ re ‘ini nt’ani
gi td’ re yé.

Ka td’ hon te pats’i t'i gi ru’ nu’hé nra’ tenowi te be’'méni: nrawi gi ro’'ma’ ‘eni n
ribawi ‘ixta mu rawi gi ro'ma’ ‘eni nro’ derecho ne be te pats’i.

Nrawi t'i gi td” mhiti nan Procedimiento Especial Sancionador (PES); mu tenowi gi
td’ mhiti n Juicio para la Proteccién de los Derechos Electorales de la Ciudadania
(JDC).

- Be’méni 27 sexies, ne xi’rakwati VIII, XII, XVIII, XXX, XX, XXVI, VI, VII ‘ixtan XXVIII para n Ley de Acceso de las Mujeres a una Vida
Libre de Violencia del Estado de México. https://legislacion.edomex.gob.mx/sites/legislacion.edomex.gob.mx/files/files/pdf/ley/
vig/leyvig139.pdf

8 In xirbawi gi ta’ re be’t’ani ka td’ro’'ma’ ‘eni ne xuwi pi’ t'ani n Instituto Electoral del Estado
de México.

Ka td'tu yé n VPG we’ rawi t'i mu’ be’t’ani be nunihani xi ga ma’ ‘eni we’ rawi t'i gi
td’ re ‘ini gi ro'ma’ ‘eni we’ rawi. T'i gi td’tu nu’hé n ron te met’ani n Contraloria.
Na ro’ma’ ‘eni, t’i kin Tribunal de Justicia Administrativa del Estado de México gi
td’tu kastikaru xi gi td’ re be’t’ani n be’méni gi ta’ro’ ‘ini ret’éhé.?

Mu n VPG, gi tan kha't’ani.

Poht’i gi ta’tu

" Nt’ani gi tu tééti Nt’ani gi td’re yé
be’t’anhé g g y
Ka t&'ro'ma’ ‘eni be te pats'i T’i gi td'tu be’t’anhé n Procedimiento
P Especial Sancionador (PES)
Be te pats’i e , In be te haats’i para nro’ Proteccién
Ka téd’'ro’'ma’ ‘eni nro’ derecho o
ka t& hon te pats' de los .Derechos politicos-electorales
de la Ciudadania (JDC)
S e Maa ga td’ro'ma’ ‘eni we’ | Gi td'tu be’tanhé n be’'méni qi
rawi (pi’ t’ani) td’ro’'ma’ ini ret’éhé
Be te haats’i In kha't'ani Ga t&'tu ko'tihé

4. Ni'nhihé ne be’méni gi ta’ re
met’ani be IEEM

Pimpi be IEEM ga khwen te met’ani n VPG pi’ nra’ tenowi te maani gi kwena
chhori be Secretaria Ejecutiva (In ron te met’ani ne xuwi xi ne hma ‘ixta pu ron
té ximpi n be’'méni) o be Contraloria General.

’

Secretaria Ejecutiva

’ ”
Pu ron t& In ron te Ne be’haats’i

Ximpin met’ani ne xuwi
be’méni xi ne hma

2 Be’'méni 14 para n Ley de Responsabilidades Administrativas del Estado de México y Municipios.

In xirbawi gi ta’ re be’t’ani ka td’ro'ma’ ‘eni ne xuwi pi’ t'ani n Instituto Electoral del Estado 9

4.1 Nro’ maani nronas chhori be
Secretaria Ejecutiva

W 4.11Inron te met’ani ne xuwi xi ne hma

Gi td’tu t’ent’anhé xi gi td’tu ‘onrihé para nt’ani gi td’ re yé ka téd’ro'ma’ ‘eni be
precandidata, ne candidata, n ron na te pats’i, n ronas ‘ori pi’ ne partido politico,
nro’ re pats’i o mu we’ ra’ we xuwi gi man tu be’t’ani nro’ derecho ka té’ hon te
pats’i xi gi td’ ‘ini gi ro’'ma’ ‘eni be VPG.2

Ne precandidata
ne candidata
nron na te pats’i

n ronas ‘ori pi’ ne
partido politico

In ron te » Gitd're
met’ani ne t'ent’anhé

Xuwi xi ne xi gi td’ro’
hma re Kits’i

n ro’ re pats’i o mu
we’ ra’ we xuwi gi
man tu be’t’ani nro’
derecho ka td’ hon
te pats’i

' 4.1.2 Pu td’ro’ re ximpi n be’méni be Secretaria Ejecutiva

Gi td’ mhiti n PES (Gi td’'tu pantihé primero).

Mu gi td’tu khana pa’chi nro’ be’méni n ro'ma’ ‘eni pi’ mexa, be te haats’i na tu
yé’hé n VPG.>

Ni’nhi n xirbawi ku’ chhori pi’ xirbawi n IEEM be internet: https://portal.ieem.
org.mx/2023/anex0%202_28-Actualizaci%C3%B3n%2026%2010%20
2023.pdf xi mu péphi ga ron sots’i mu ro’iwhé n ro'ma’ ‘eni ne xuwi t’'i mu’ te
met’anhé n INE. Gi td’ re sots’i we’ rawi na tu yé n kha't’ani xi ga ro’ ‘ini gi ta’ re
sots’i be xirbawi.®

3 201 Ter para n Cédigo Electoral del Estado de México (CEEM).

4 Be’méni 473 Quater paran CEEM.

5 Be’'méni 196, xi'rakwati XXXVII para n CEEM.

& Be’méni14 parane Lineamientos paralaintegracién, funcionamiento, actualizacién y conservacién del Registro Nacional de Personas
Sancionadas en Materia de Violencia Politica contra las Mujeres en Razén de Género.

10 In xirbawi gi ta’ re be’t’ani ka td’ro’'ma’ ‘eni ne xuwi pi’ t'ani n Instituto Electoral del Estado

Secretaria Ejecutiva
Pu ron té ximpi n be’méni

Gi t&’tu soshé nro’ xu ne kha’ch’ahmu,
na ro’'ma’ ‘eni pi’ mexa n ron haats’i o
be baani, t'i ka tu yé’hé n VPG; xi gi’ re
sots’i be Registro Nacional de Personas
Sancionadas en Materia de VPG.

Ka ta’ro’ re met’ani ni’ be’'méni t’i gi

Gi t&’ re sots’i nro’ x une ch’ahmu n tu ta’r” re panti, xi gi t&’tu nu’hé mu’ kha

ko’tihé. Péphi gi ta'tu soshé: ni’ xu, na we’
Xxuwi o we’ hma, ni’ nunihani, n ma’ te siti,
nt’ani tu yé, mhéxi n tiempo gi ta8’ chhori,
xi mu ro’iwhé ne be’méni n ron te héhya.

kha, gi td’ re parhé ne prueba xi gi
tad’ro’ re xiipi. Ka td’tu yé’hé n xirbawi,
t’i ga ta’tu parhé n Tribunal Electoral
pu td’ro’'ma’ te méti.

Xi nron be’t’ani péphi t'i gi td’tu khana ‘inkhé xi gi td'tu paatikhé n kwenta. Xi n
ron te met’ani ne xuwi xi ne hma gi ta’ro’'man te hiti te’so n tiempo.

' 4.2 Ne be’haats’i

Xi n VPG gi td’ro'ma’ ‘eni yahkha ne Contraloria gi td’ro’man hori o ga td'ro’ re
met’ani, pukha mu’ ‘ini n Ley General de Responsabilidades Administrativas, mu
n Ley de Responsabilidades Administrativas del Estado de México y Municipios.
Ka td'tu ximpihé n be’méni para t'i mu’ be’t’ani be IEEM, t’i ne be’haats’i gi td’tu
nu xi gi tad’tu xopi n Tribunal de Justicia Administrativa del Estado de México, xi
péphi gi td’ro'ma’ te méti.

In xirbawi gi ta’ re be’t’ani ka td’ro'ma’ ‘eni ne xuwi pi’ t'ani n Instituto Electoral del Estado 1
de México.

Ne be’haats’i

Gi td’tu be’t’anhé n be’méni gi td’ro’'ma’ ini ret’éhé

' 5. MU’ kha kha gi ta’ro’ re ximpi n
be’méni be IEEM?

Gi td’ro’ met’ani nra’ roxuhé ne be’'méni:

Gi ta’ro’ re met’ani n VPG pimpi be IEEM

Responsable In t’ani

: In ron te met’ani ne xuwi xi | Gi td’tu t'ent’anhé xi gi ta’ro’ re
ne hma Kits’i n ro’'ma’ ‘eni

2 | Puron té ximpi n be’méni | Gitd’re yé n PES

Gi ta’tu be’t’anhé n be’méni qi

3 | Ne be’haats’i ey e s ow
td’ro’'ma’ ini ret’éhé

' 6. Yoh ta’ re kha t’ent’ank’i?

Xinronte met’ani ne xuwi xi ne hma gi téd’tu ‘ink’i mu’ kha ga ri’e ximpi n be’méni pi’ ne
maani o poht’i ga ri'om pa pu td'tu héhpikhé n kwenta. T’i ki:

« Gitd re paati n kwenta ne xuwi xi ne hma xi gi td’ re manin yé.
« Gitd’ re khana‘inhé nt’ani gi td’tu yé’hé.
e Xi'td’re ‘arhé teta para gi xi’ ‘an te sahts’i mu ra’nhi.

12 In xirbawi gi ta’ re be’t’ani ka td’ro’'ma’ ‘eni ne xuwi pi’ t'ani n Instituto Electoral del Estado
de México.

o Gitd’ rerespetaduhé te’sohé ne ch’ahmu xi n ron na t’'una xi gi td’ re nu
ne ribawi.

« Gitd re khana pa’chi ni’ xu xi te’so ‘o ‘ini ga héht'i.

« Gitd’re nupoht’igitd’'ma’ pa ni’ xirbawi yahkha xa’ td’ro’ re met’anin ron
te met’ani ne xuwi xi ne hma.

Ga ri’ ximpihé n be’méni pi’ nan xirbawi n ron te met’ani ne xuwi xi ne hma ka
td’ro’'ma’ ‘enk’i be VPG.

' 7. Gi ta’tu t’'ent’anhé n ro’'ma’ ‘eni

I 7.1 Yoh t& re kha ximpiK'i n be’méni?

Na’ih nawi gi rd’khwe’ t’'una t’i ga ri'om pa pi’ maani n ron te met’ani ne xuwi xi ne
hma xi péphi ga ri'thhe’ kwentu, paati n kwenta pékhi:

W 711 Gari’ nu’hé nron te met’ani ne xuwi xi ne hma

G et [ Paseo Tollocan No. 944, Col. Santa Ana Tlapaltitlan, C.P. 50160, Toluca,
aron chhori be Estado de México. Planta baja, a la izquierda, a un costado del lactario
Ni’ xa’tachi 722 27573 00, pi’ ne extensién 8458,7018 y 7019

Direccidon de correo
electrénico

unidad.genero@ieem.org.mx

71.2 Nro’ maani ne ch’ahmu n ron te met’ani ne xuwi ka
td’ro’'ma’ ‘eni we’ rawi

Ni’ WhatsApp 722510 5174

https://gestion.ieem.org.mx/coeGenero/
coeGenero/externa/frmRegistroConsulta.jsp

Be internet

In xirbawi gi ta’ re be’t’ani ka td’ro’'ma’ ‘eni ne xuwi pi’ t’ani n Instituto Electoral del Estado 13
de México.

7.1.3 Pi’ maani ne Red de Candidatas ‘ixtan Red de Mujeres
Electas

Ka ri’e sots’i be mexa para qi ri’i regidora, sindica, presidenta be pi’subi,
diputada be nunihani o ‘akahte, xi gi chhe pats’i mu we’ rawi para be
nunihani.

e}
® &% & RED DE CANDIDATAS

amcee

L] n
e . ? A ESTADO DE MEXICO
a0

NI EREGIE 722 828 2917

\ RED DE https://www.ieem.org.
41#3& MUJERES ELECTAS  IECERTHTNIYMM mx/UCTIGEVP/violencia_
\/ L\ ESTADO DE MEXICO politica/redes.html

7.2 Xi n ron te met’ani ne xuwi xi ne hma gi ta’tu
xinkhé na ‘ih nawi

Puyakhagaru’‘éthé mura’kwatigi‘ih nawigiru’tent’ankhébi. T’igird’ ximpikhébi
n be’ménixi ga rd’ t'ent’ankhébi pu ‘i tu héhya, na ‘ih nawi, t'i gi ri’ pakhébi ni’ xu
xi poht’i ‘i chhori para ni’ maani (te’so ga ru’khwe’ khana pa’chi).

* Pi’ maani n ron te
met’ani ne xuwi Xi
ne hma

Yoh té&’tu pakhé n Através) IREREL N CROENTLEIEN

be’méni? de y Red de Mujeres
Electas

* Puron te met’anin
VPG

Ga richhe
kwentu mu
we’ rawi

14 In xirbawi gi ta’ re be’t’ani ka td’ro’'ma’ ‘eni ne xuwi pi’ t'ani n Instituto Electoral del Estado
de México.

' 7.3 Nt’ani khwen t’arik’i?

Ga rd’khwe’ khana t’ent’ank’i, xi n ron te met’ani ne xuwi xi ne hma ka ta’tu
‘arikhé ni’nhihé ne be’méni:

Ni’ xu.

Pohpu ‘an te pats’i. Na ‘i precandidata, candidata, ha ga ‘e sots’i o pe ga
che’ pats’i.

Mhéxi ‘ih tachi.

We’ xuwi o we’ hma.

Ni’ te hiti.

Pohpu ‘i chhori.

Ni’ xa’tachi.

Ni’ correo electrdnico.

Nt’ani ‘o tééti.

' 7.4 Poht’i gi ta’ re habi t’i n ‘o inkhébi?

Te’so ‘o ‘inkhébi gi td’ re khana pa’chi xi xi’ td’ re ‘ini teta na ‘ih nawi t’i, xi
xa’'yakha gi td’tu péyahé mu ro’iwhé be nunihani o mu ra’kwati.

' 7.5 Nt’ani gi ta’tu yé n ron te met’ani ne xuwi xi ne

hma kah ri’ héhya?

Gi td’tu khana ‘éthé xi xi’ ta’ro’ ‘ini teta..

Kari’e ximpinbe’méniogari’‘inkhébi mu’ kha kha, t’i gi td’ re sots’i pi’ khwet’u

xirbawhé. Xi te’so ne xirbawi gi ta’'tu nhorhé mu gi td’ re khana pa’chi pi’ maani
pu ron chhorin ron te met’ani ne xuwi xi ne hma.

In xirbawi gi ta’ re be’t’ani ka td’ro’'ma’ ‘eni ne xuwi pi’ t’ani n Instituto Electoral del Estado 15
de México.

7.6 Nt’ani mu’ be’méni gi ta’tu ‘inkhé n ro’man te
met’ani ne xuwi xi ne hma?

Gi td’ re t'ent’ank’i para gi ri’'e ximpi n be’méni, mu gi td’tu ‘onrikhé poht’i gi
ri'a pa.

W 7.6.1Gita&'tu ximpikhé n be’'méni

Na ’i tu héhya, ga rd’khwe’ khana kwentu para gi xi’ ri'an te sahts’i o gi ri’an
te ‘ostani pu ri'an te huti. T'i gi ri'o towi pi’ maani xi gi ri’ péya gi gakhébi ga
ra’khwe’ me’t’ani n be’méni para gi xi’ ri'an habi te’so ne t’ani gi ‘i tu héwi pi’
maani xi be nunihani.

Ga ru’ t'ent’ankhébi xi ga rd’ khana nd’hé mu’ kha kha xi péphi ga rd’khwe’be
méti mu te’sokhowi. Pex ka ri’ ‘inkhébi na ‘ih nawi gi rd’ be’t’anhé ni’ be’méni na
ki phi, t’i ga rd’khwen kwentu mu ran hyabi.

Mu gi rd’ ‘onrikhébi poht’i ri'a kha na ‘i tu héhya ga ri'‘che’ kwentu mu we’ rawi
por Ki xi’ me’ ne ch’ahmu para n ron te me’tani ne xuwi xi ne hma

W 7.6.2Girichhe’ Kits'i ne be’haats’i

Ka té'ro’ kwentu, gi ta’tu nd’hé mu’ kha kha n VPG, gi t&’'tu khana ‘inikhé ne
be’méni xi ni’ derechuhé, xi ga ri'chhe’ méti ne ch’ahmu o ne t'uxuhmu n ronas
‘ori.

Ga ri’ ximpihé ne be’méni t’i gi t&’tu ‘inikhé nt’ani ga ri’ yé. Khwen nawi gi ri’khwe’

kwentu mu te’sokhowi, na ‘i te pari ga ri’khwe’ kwentu mu ra’nhi. Pékhi ga ron chhori
ro’'iwhé ne xirbawi xi ne khana be’méni pu ri‘a te ti'iri.

W 76.3Gita'tu ‘onrikhé

Ka ri'‘chhe’ kwentu xi na xa’ mu’ yé t'i n ‘ih nawi, t’i gi td’tu ‘onrikhé poht’i ri'a pa
pu td’tu t'ent’ankhé xi gi td’tu ximpikhé n be’meéni.

16 In xirbawi gi ta’ re be’t’ani ka td’ro’'ma’ ‘eni ne xuwi pi’ t'ani n Instituto Electoral del Estado

Gi téd’'tu
t'ent’ankhé
pi’ péya

In ron te > Gi tatu
t’ent’ank’io

met’ani ne » Gi ri‘chhe’ "
Gi ta’tu

s Kits’i
XUwI XI he t'ent’ankhé

» Giri’e ximpi

hma n be’meéni

be haats’i

Gi ta’tu
‘onrikhé

' 8. In PES

Xi n Procedimiento Especial Sancionador gi td’ re be’t’ani be VPG ga ta’ re pari,
xi t'i gi td’ re kastikaru. Gi td’ re met’ani n Secretaria Ejecutiva t'i mu’ chhori be
IEEM, pu ron te ximpi n be’'méni. Xi n Tribunal Electoral del Estado de México gi
td’ ‘ini mu’ kha kha gi td’ro’ re méti..

Nt’ani gi ta’tu yé pu ron te ximpi n be’méni?

« Gitd’'tu paatihé n kwenta ne xuwi xi ne hm aka td’'ro’'ma’ ‘eni we’ rawi.

« Gita’ chhorine we’ be’t’ani n ron khana péya.

+ Gitd re khana pa’chini’ xu xi nro’ be’méni n ro’'man te ximpi n be’méni.

« Gitd’ re hiti xi gi t&’ re met’ani mu ro’iwhé ne be’méni pu ta’ rih yohé nro’
maani n ron te met’ani ne xuwi xi ne hma.

In xirbawi gi ta’ re be’t’ani ka td’ro’'ma’ ‘eni ne xuwi pi’ t’ani n Instituto Electoral del Estado 17

Na ’ih nawi ri’ ‘inkhébi na kuh thowi t'i n kho’bu yé, t’i gi ri’ ‘ati ne xirbawi pu
ri’ sots’i te’so ne khana be’méni para be VPG.

Want’é gi ta’tu yé n xirbawi para be VPG?

Me yant’éwi. Na we’ rawi, t’i gi td’tu yé t’u nirawi. Na ro’ re panti ro’iwhé, pukha
ne partido politico, t'i gi ta’'tu yé t'i mu’ ‘ori.

Yahkha gi ta’ro’ re ximpi n be’méni?

Ka t@’ re héhya, xa’ t'u nirawi ka td’ hon te paats’i, mu ka ta’man be't’ani be
mexa.’

Poht’i gi ta’tu habi ni’ xirbawi be IEEM yahkha td’ ‘ini gi ro’'ma’ ‘eni
we’ rawi?

Gi td’ re habi n xirbawi be Oficialia de Partes t'i mu’ chhori be IEEM, xi gi td'tu
habi pu ron te ximpi ne be’méni t'i mu’ chhori be Secretaria Ejecutiva; o pi’ ne
junta o consejo municipal xi ne distrital. Na’o yé t’énhi, t’i gi ri’ habi mu ra’kwati
xi mu gi td’tu ‘inhé n Secretaria Ejecutiva pu td'tu be’t’anhé.’

Nt’ani ga ri’ sots’i be xirbawi?

« Ni'xut'igari’we’eg’ach’ixigari’ch’éta. Naxa’‘oyét’igixi’td’'tu héhpikhé
n kwenta.'

« Ni’maani pu ta'tu ximpikhé ne be’méni. Na xa’ ‘o sots’i, t’i gi td’tu chobhé
pi’ nro’ lista be IEEM, t'i ga ne estrado.”

o Giri’‘uxtine xirbawi n ri’'a te ti’iri ga’ch’i. Pukha, ka td’tu yé mu we’ rawi.

e Ni’xunch’ahmu o n t'uxuhmu t’i ma’ ‘enk’i.

« Gari’e ximpinbe’méni.

o Gari ‘uxti muh péki ne xirbawi n ri’a te Kits’i; o t’i xa’ ‘o nhori pero ga ron
chhori pi” maani n I[EEM.

¢ Mun xirbawi pu td’re ‘ini ki td’ re habi, na xa’ mu ‘ih nawi gi téd’tu be’t'anhé
te’so ‘o xiphé (ka td’ re héhya).”?

Be’'méni 6 para ni’ xirbawi n Sustanciacién de los Procedimientos Sancionadores del Instituto Electoral del Estado de México (Ni’
Reglamento PES).

8 Be'méni 52, tenowi rakwati para ni’ Reglamento PES.

% Ne be’'méni 54, 473 Quater ‘ixtan 483, rokunhowi rakwati para n CEEM.

10 Be’'méni 55, numeral 1, rawi rakwati ni’ Reglamento PES.

- Be’méni 55, numeral 1, tenowi rakwati ni’ Reglamento PES.

2. Be’'méni 483, roxu rakwati para n CEEM.

18 In xirbawi gi ta’ re be’t’ani ka td’ro’'ma’ ‘eni ne xuwi pi’ t'ani n Instituto Electoral del Estado

Na kuh thowi te’so ‘o ximpihé, t’i mu’ ‘ori gi td’'tu khana nu, na mu’ te héhya.
T’énhi xi’ td’ re mewi teta xi gi td’tu habi pukha ‘o yé ga’ch’i.®

Na ku’ te héhya, pu ron te ximpi n be’'méni gi td’ hori xi gi td'tu péya mu’ kha kha
xi péphi gi td’tu nhori mu ran be’méni para gi td’ re ‘épihna te’so."

Nt’ani ga ru’ nhori?
Ni’nhi n xirbawi gi téd’tu nhori ne be’'méni xi n td’ re héhya.”

*Te’so nri‘a te ti’iri gi td&’ chhori be nunihani o mu ra’kwati.

Be nunihani: kan ne xirbawi gi tu ‘awhé nro’ maani n ‘akahte por ki kan
nro’ mandaru pu we’ rawi, o mu ro’iwhé n ron panta ne khana xirbawi.

Mu ra’kwati: te’so ne xirbawi t’i n xa’ tu yé we’ ran ‘akahte.’

Xi n mu’ te héhya gi td’ n khwen ‘éti o n khwen thé. Xi ga td’ re panta ga
ri’ ‘ini gi td’'tu be’t'anhé pu ri’a te Kits’i, t'i ga td’tu nd’hé want’éwi, poht’i xi
want’éhé n roman nowi ka td’ro’'ma’ ‘eni we’ rawi ka héht'i.”

Mhéxi gi ta’ re mahti?

Gi td’ re mahti péphi yoko p unan hyabi.”® *i puyahkha gi td’ re mahti mu’ K’ina,
por ki ron te met’ani mu ro’iwhé ne xirbawi n ronas ‘ori.”

Nt’ani gi td’ re yé na ro’ma’ nhiri?

Pu ron te ximpi n be’'méni gi td’ hori t'i ma’ ‘eni we’ rawi xi gi ta’'tu ‘ini gi ta’kwé’
re panti nra’ tenowewi.

Nt’ani gi ta’ re yé na xa’ ro'ma’ nhiri?
Gi td’tu ximpikhé n ebe’méni printa n hyabi, xi gi td'tu pa’khé ni’ xirbawi.?°

Ga ru’ photi ka tad’ro’ re xini?

Ga ri’i photi ka td’ro’ re xini, xi na xa’ me’tiempo t’i gi ri’ xowi we’ rawi, t'i gi
td’'tu panta ni’ xirbawhé pu ma’ ‘ini gi ‘o mandaru ga’ch’i antes gi té’ro’ re panti
te’sohé.”

I

- Be’'méni 53 ni’ Reglamento PES.
- Be’'méni 56, rakwati roxu ‘ixtan rokunhowi ni’ Reglamento PES.
Be’méni 58 ni’ Reglamento PES.
- Be’'méni 436, ne xi'rakawti | ‘ixtan Il para n CEEM.
Be’méni 436, xi'rakwati Il para n CEEM ‘ixtan 58 ni’ Reglamento PES.
Be’méni 483, rakwati natowi para n CEEM.
- Tesis XLI/2009. Queja o denuncia. El plazo para su admisién o desechamiento se debe computar a partir de que la autoridad tenga
los elementos para resolver. https://www.te.gob.mx/ius2021/#/XLI-2009
Be’méni 483, rakwati natowi para n CEEM.
Be’méni 60 ni’ Reglamento PES.

3 ® 3 & & =

Xi’ ‘an hohya gi té héhya nan xirbawi na xa’ ‘ih photi g’ach'’i.
Nt’ani gi ta’ re yé na xa’ ruh photi ka ta’ro’ re panti?

Gi td’ro’ kwentu mu ro’iwhé na xa’ ‘ih photi.?? Xi na ‘e mahti n K'ina, t’i gi ri’e ‘uxti,
xi na rih tachi t’i gi xi’ td’ re yé mu ra’nhi.?

Nt’ani gi ta’ re yé ka ta’ro’ re panti?
Na ‘i photi g’ach’i t'i ki:

« Katd'ro’ re panti, péphi ga ri’e ximpi n be’méni péphi yoko 30 ne minuto
pu ri’ khana ‘ini nt’ani ‘o tééti xi ga ri’ hiti te’so ne xirbawi.?*

¢ Muqgitd’ re ximpi n be’méni, péphi yoko 30 ne minuto, t'i n ch’lahmu ‘n
t'uxuhmu n ma’ ‘eni we’ rawi, xi gi ta’ ‘ini na ki phi o xa’ yoko.?®

« Xi pu ron te ximpi n be’'méni gi td’tu hihthé ne xirbawi xi ne be’méni gi
ro'ma’ nhori.2¢

« Pex kari'it'una ga’ch’i xi mu we’ rawi n che’ ‘ipi o t’i man te Kits'’i xi gi t&’
re mani ‘ini nt’ani cho’ tééti xi gi td’ t'una ban 15 ne minuto.?’

« Katd'rih tachibe te panti, xi n Secretaria Ejecutiva gi ta’'tu xowi be TEEM
te’so n xirbawi xi mu gi td’ ‘ini nt’ani ga’ re yé ka ro’ re panti (te’so n re
héwi)?8, ne be’méni xi ne xirbawi.?’

e Xinronas ‘origi td’'tu ‘onrikhé na ‘i tu héhya.

« K&’ td’tu nhorhé te’so n xirbawi, t’i n Magistratura gi ta’tu yé nan xirbawi
pu td’ ‘ini mu’ kha kha gi td’ro’ re kits’i baa te’sohé ne Magistratura° xi gi
td’ro’ re méti.®

Yoh t&’ re pari n kwenta t’i n re héwi ka’ td’ ro’ re panti?

Ka td’ re ximpi n be’méni xi te’so n td’ re héhya pu ron te ximpi n be’méni, t'i gi
td’tu yé t'u nirawi. Xi munhihthé gi td’ re chobi pi’ nro’ estrado n IEEM.*2

Ka td’'tu ximpihé ret’éwi, t’i gi ta’tu khana nd na ku’ chhori péphi xi gi td’ re parhé
n xirbawi o t'i n ro'ma’ nhiri.»

22- Be’'méni 59, rakwati nrawi ni’ Reglamento PES.

2 Be’méni 59, xi'rakwati V ni’ Reglamento PES.

24 Be’méni 59, xi'rakwati | ni’ Reglamento PES.

25 Be’méni 59, xi'rakwati Il ni’ Reglamento PES.

26 Be’'méni 59, xi'rakwati lll ni’ Reglamento PES.

2t Be’méni 59, xi'rakwati IV ni’ Reglamento PES.

28 Be’méni 61 ni’ Reglamento PES.

2% Be’'méni 485, tenowi rakwati para n CEEM.

30- Be’méni 485, rakwati rokunhowi, xi'rakwati IV para n CEEM.
3 Be’méni 485, rakwati rokunhowi, xi'rakwati V para n CEEM.
%2 Be’méni 9 ni’ Reglamento PES.

33 Be’méni 10, xi'rakwati | ni’ Reglamento PES.

Na xa’ mu’ chhori péphi, t'i gi td’ re chobi pi’ ne estrado.**
Ne xirbawi n ron tu ximpi n be’méni gi td’ re sots’i:

e Poht’i,in hora xi n hyabi.

« Nt’ani muh nawi n xirbawi.

¢ Ni’xu t’i mu’ tu recibiru ‘ixta na kuh pénti t’i n ma’ te pawi.

¢ Ni’ maani.

« Na xa’ yoko, t'i gi td&’ re be’t’ani nan xirbawi “razén”, pu t@’ re sots’i n
be’méni, ni’ xu ‘ixta ni’ ch’éta para t’i n tu xowi.?®

Mu gi td’ re ximpihé n be’méni t’'u nirawhé, t’i gi td’ re nd n ch’ahmu o n t'uxuhmu
o0 n ro’ma’ nhiri pu ron te ximpi n be’méni. T'i gi td’tu hiti ni’ credencial, mu gi t&’
re ‘uxti pi’ xirbawhé ‘ixta n razén gi ro'ma’ be’t’ani.

Na ro’ re ximpihé n be’meéni pi’ ne xirbawi, xi na mu’ te héhya t’i gi td’tu be’t’'anhé
n correo electrénico. Xi ka td’ re héhya mu ran be’méni, t’i gi td’'tu xowhé pu t&’
mani ho’awi be nunihani.*’

8.1 Nt’ani gi ta’ re yé xi mu’ kha kha gi ta’tu
ko’tikhé

Gita’ re nd gi ri”i khana chhori par agi xi’ td’ro'ma’ ‘enk’i mu ra’nhi be nunihani.
Ka phi gi td’ re be’t’ani tenowi te be’'méni:

34 Be’méni 10, xi'rakwati IV ni’ Reglamento PES.

35 Be’méni 10, rakwati rokunhowi ni’ Reglamento PES.
36 Be’'méni 10, rakwati rokut’a ni’ Reglamento PES.

3 Be’'méni 10, rakwati nenkunhowi ni’ Reglamento PES.

In xirbawi gi ta’ re be’t’ani ka td’ro’'ma’ ‘eni ne xuwi pi’ t’ani n Instituto Electoral del Estado 21
de México.




CIGyND

Comisién de Igualdad

de Género y No Discriminacién

Gi ta’ re ni’hé Gi ta’ re habi

Gi td’tu nu’K’i para gi xi’ ri'an te ‘ostani  Gi td@’ re tuhchihé ne be’méni

Nt’ani? mu ra’nhi pi’ maani. para ri’i khana chhori.
® Xi’td’'man ho’k’i o gari'che’ t'una.
® Xi’ td’man te hanti pi’ maani o
gi td’ma’ pa ra’kwati na chhen
chhori nra’ tenowewi.
® Xi' tdro'ma’ ‘enki mu ra’nhi ni’
familiahé&, ni’amikuhé o munhihthé
ne ch’ahmu o ne t'uxuhmu. ® Gitd’'man kuchi be nunihani.
® Giri'chan rakha ne me’nuti. ® Gi td'tu tuhchi nan spot be
Yant'éwha? Qa ta’ re sik’i mu ra’kwati. N rqdio o beTV. -
: Gi td’ re pak’i n meryu para ri'i ® Gi td’tu tuhchihé t'i n ‘o we'e
khana chhori, ri'an paxalu, be’ pi’ red social.

sisi, be’ t'una o mu ran be’méni gi
td’ re héhya.

® Gari'o chhori mu ra’kwati.

® Gi td'tu péya n we’ be'ori na ku’
be’t’ani.

® Munhihthé ne be’méni t'i n ‘i tu
héhya.

Xa’ te’so ne be’'méni gi ron te met’ani be IEEM, t’i ga ta’'tu ‘onrikhé poht’i
ri‘a pa.s®

38 Be’'méni 58 paran

22

Ley de Responsabilidades Administrativas del Estado de México y Municipios.

' 8.2 In xirbawi n ri’a te Kits’i

Ga ri’e escaneado ni'nhi n cédigo QR xi ga ri’ chabi n xirbawi pu ri’ sots’i ni’
be’méni n procedimiento especial sancionador para n VPG:

Mu gi ri’ péti nan liga pu ri’ nd n xirbawi gi td’tu ‘ink’i mu’ kha kha gi ri’ nuti. Xi’
‘an hohya gi ne be’haats’i gi td’'tu t'ent’ankhé na ‘i te pari.

' 9. Nt’ani gi ta’ re yé ka ta’tu haapi n
be’haats’i

Ni'nhi gi td’ re be’t’ani ka ta’ro’ ‘ini gi we’ rawi ga tu haapi xi man be’t’ani pi’ mexa
n IEEM.

Xi be pi’ n to hwati ‘ixta n ron be’t’ani na tu hapihé por ki xa’ tu khana yé’hé nro’

t'ani.* T'i gin e be’haats’i gi td’ro re met’ani n xirbawi xi gi td’tu nd nt’ani gi t&’
re héwi, me yoh tu kha ‘ini n procedimiento de responsabilidad administrativa.

Xa’ yahkha gi ta’ro’'ma’ ‘enk’i na ‘ih nawi gi ri’che’ pats’i be mexa.

Gi ri’ be’t’anhé ni’ derechuhé ka ta’ hon te pats’i. Xi n IEEM ga
khwen te Kits’i mu’ te’sokhébi be nunihani..

39 Articulo 58 de la Ley de Responsabilidades Administrativas del Estado de México y Municipios.

W Nt’ani mu’ na ‘ini ne be’méni

CEEM: Cddigo Electoral del Estado de México.

IEEM: Instituto Electoral del Estado de México.

INE: Instituto Nacional Electoral.

JDC: Juicio para la Proteccién de los Derechos politico-electorales
de la Ciudadania.

PES: Procedimiento Especial Sancionador.

Reglamento Reglamento para la Sustanciacién de los Procedimientos

del PES: Sancionadores del Instituto Electoral del Estado de México.

TEEM: Tribunal Electoral del Estado de México.

Unidad de Unidad para la Coordinacién de los Trabajos de Igualdad de

Género: Género y Erradicacién de la Violencia Politica contra las

Mujeres en Razdén de Género.

VPG: Violencia Politica contra las Mujeres en Razén de Género.

' Ne xirbawi n tu be’t’anhé

Cddigo Electoral del Estado de México. Decreto Nimero 248 de 2023. [Archivo PDF]. 28 de junio de 2014 (México).

